
[bookmark: _Hlk214888725]«Հայաստանի Հանրապետության կառավարության 2019 թվականի հոկտեմբերի 24–ի N 1485–Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման

	1. ՀՀ արդարադատության նախարարություն
	15.12.2025թ.

	
	№/27.1/57208-2025

	«Հայաստանի Հանրապետության կառավարության 2019 թվականի հոկտեմբերի 24–ի N 1485–Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Նախագծի փոփոխությունների և լրացումների համաձայն նախատեսվում է՝ 2026 թվականի գյուղատնտեսական տարվա համար գյուղատնտեսությունում տնտեսավարողներին տրամադրել ապահովագրության պայմանագրով նախատեսված ապահովագրավճարի 40-60 (ներառյալ) տոկոսի չափով սուբսիդավորում, 2026 թվականի գյուղատնտեսական տարվա համար գործակալության անդամ յուրաքանչյուր ապահովագրական ընկերությանը փոխհատուցվելու է նաև վերջինիս կողմից ընդհանուր հավաքագրված ապահովագրավճարի հանրագումարի 80 տոկոսի չափը գերազանցող, տնտեսավարողներին փոխհատուցված ապահովագրական հատուցումների գումար։ 
Սակայն, Նախագծի հիմնավորմամբ նշվում է, որ Նախագծի ընդունման համար անհրաժեշտ ֆինանսավորումը ամբողջությամբ կիրականացվի 2026 թվականին Հայաստանի Հանրապետության պետական բյուջեից Էկոնոմիկայի նախարարությանը ծրագրի իրականացման համար նախատեսված միջոցների հաշվին (200 մլն դրամ) և կատարվող փոփոխությունների, լրացումների համար հիմք է ընդունվել՝ «Հայաստանի Հանրապետության 2026 թվականի պետական բյուջեի մասին» օրենքի նախագիծը։
Հարկ է նկատել, որ Նախագծով նախատեսված փոփոխությունների և լրացումների համար լիազորող նորմ է հանդիսանալու «Հայաստանի Հանրապետության 2026 թվականի պետական բյուջեի մասին» օրենքի համապատասխան դրույթը, սակայն «Հայաստանի Հանրապետության 2026 թվականի պետական բյուջեի մասին» օրենքը դեռևս չի ընդունվել և իրավական ուժ չի ստացել, հետևաբար նշվածի համատեքստում Նախագծով նախատեսվող ֆինանսական պարտավորությունների վերաբերյալ կարգավորումների սահմանումը հնարավոր կլինի միայն «Հայաստանի Հանրապետության 2026 թվականի պետական բյուջեի մասին» օրենքի ընդունումից հետո։ 
Նշվածով պայմանավորված անհրաժեշտ է նաև Նախագծում նախատեսել դրույթ համաձայն որի՝ Հայաստանի Հանրապետության կառավարության 2019 թվականի հոկտեմբերի 24–ի N 1485–Լ որոշման նախաբանում կլրացվի «Հայաստանի Հանրապետության 2026 թվականի պետական բյուջեի մասին» օրենքի համապատասխան լիազորող նորմ հանդիսացող դրույթը։ 
	





Ընդունվել է։


	2. [bookmark: _Hlk189590851]ՀՀ տարածքային կառավարման և ենթակառուցվածքների նախարարություն
	15.12.2025թ.

	
	   № ԴԽ/15.2/43015-2025

	Հայտնում ենք, որ «Հայաստանի Հանրապետության կառավարության 2019 թվականի հոկտեմբերի 24–ի N 1485–Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություն և առաջարկություն չկա։

	Ընդունվել է։

	3. [bookmark: _Hlk216705572]ՀՀ ֆինանսների նախարարություն
	15․12․2025

	
	N 01/9-2/28162-2025

	«Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հատնում ենք հետևյալը.
Նախագծով նախատեսվում է 2026թ. գյուղատնտեսական տարվա համար ապահովագրավճարի սուբսիդավորումն ամբողջությամբ իրականացնել Կառավարության միջոցների հաշվին (KFW-ի հետ կնքված դրամաշնորհային համաձայնագրի համաձայն՝ սուբսիդավորումն իրականացվում էր 50/50 համամասնությամբ, որի վերջնաժակետ սահմանված էր 2025թ.) և գյուղատնտեսությունում տնտեսավարողներին տրամադրել ապահովագրության պայմանագրով նախատեսված ապահովագրավճարի 40-60 (ներառյալ) տոկոսի չափով սուբսիդավորում։ Առաջարկվում է նաև 2026թ. համար գործակալության անդամ յուրաքանչյուր ապահովագրական ընկերությանը ՀՀ կառավարության միջոցների հաշվին փոխհատուցել վերջինիս կողմից ընդհանուր հավաքագրած ապահովագրավճարի հանրագումարի 80 տոկոսի չափը գերազանցող, տնտեսավարողներին փոխհատուցված ապահովագրական հատուցումների գումարը։
Այդ կապակցությամբ առկա են ներքոհիշյալ դիտարկումները.
1) Նախագծով նախատեսվում է պետության կողմից աջակցման մեխանիզմներ ապահովագրական ընկերությունների կրած վնասի դեպքում, մինչդեռ վերջիններիս նախատեսվածից ավել հասույթի (հավաքագրած ապահովագրավճարի գումարի 80 տոկոսից ցածր փոխհատուցում) դեպքում պետությունը մասնակից չէ, որ մեր կարծիքով արդարացի չէ: Հետևաբար առաջարկում ենք մշակել կրած վնասների ռիսկերի բաշխման մեխանիզմ՝ ապահովագրական ընկերությունների և Կառավարության միջև որևէ համամասնությամբ՝ ռիսկերի ամբողջությամբ կառավարության կողմից փոխհատուցման մեխանիզմի փոխարեն։ 
	


































        Չի ընդունվել։

2024 թվականին, երբ 2023 թվականին գրանցված բարձր վնասաբերությամբ պայմանավորված վերաապահովագրական ընկերությունը դուրս եկավ հայկական շուկայից, ապահովագրական ընկերությունների ռիսկերը մեղմելու և նրանց մասնակցությունը ծրագրին ապահովելու համար այդ գործառույթը 2024 և 2025 թվականներին ստանձնեց ՀՀ կառավարությունը, որը բացի ապահովագրավճարի սուբսիդավորման աջակցությունից նախատեսեց նաև ապահովագրական հատուցումների որոշակի շեմը գերազանցելու դեպքում փոխհատուցում տրամադրելու միջոցը։ Չնայած ՀՀ կառավարության կողմից ապահովագրական ընկերությունների համար նախատեսված աջակցությանը, ապահովագրական ընկերությունները 2024 և 2025 թվականներին զգուշորեն էին մոտենում ապահովագրական պայմանագրեր կնքելու գործընթացին և առկա ռիսկերով պայմանավորված կնքեցին սահմանափակ թվով ապահովագրական պայմանագրեր։ Մասնավորապես, 2024 թվականին վաճառվել է 27 ապահովագրական պայմանագիր՝ 247 հա-ի համար, համախառն ապահովագրավճարը կազմել է շուրջ 21,9 մլն դրամ, իսկ 2025 թվականին ընդամենը 32 պայմանագիր՝ 20 հա-ի համար, համախառն ապահովագրավճարը կազմել է 1,9 մլն դրամ, որից 0,8 մլն դրամը կազմել են ապահովագրական հատուցումները։ 2026 թվականի գյուղատնտեսական տարվա համար առկա են նույն խնդիրները, և առաջարկվում է նույն մեխանիզմը, որը կիրառվել է 2024 և 2025 թվականների համար։ Վերջին  երկու տարիների ապահովագրության ցուցանիշները վկայում են, որ նման պայմաններում նախատեսել, որ ապահովագրական ընկերությունները 2026 թվականին կունենան նախատեսվածից ավելի հասույթ և դրա հիման վրա դիտարկել ռիսկերի բաշխման մեխանիզմ՝ ներկայումս իրատեսական չէ։ Նշված առաջարկը կարելի է դիտարկել ապահովագրական փուլի ներդրման համակարգային փոփոխություններ իրականացնելու և 2027 թվականին բարեփոխված նոր ծրագիր ներդնելու շրջանակում։

	2) Նախագծում բացահայտված չեն ապահովագրական ընկերությանը ՀՀ կառավարության միջոցների հաշվին փոխհատուցելու համար հավաքագրած ապահովագրավճարի հանրագումարի գերազանցման սահմանաչափը 80 տոկոս սահմանելու հիմնավորումները:
	Մասամբ է ընդունվել։

Կառավարության միջոցների հաշվին ապահովագրական ընկերություններին փոխհատուցելու համար սահմանվել է հավաքագրած ապահովագրավճարի հանրագումարի 80 տոկոս սահմանաչափը՝ հաշվի առնելով նախորդ երկու տարիների՝ 2024 և 2025 թվականների ապահովագրության գրանցված ցուցանիշները և փորձը, ինչպես նաև Կենտրանական բանկի և ապահովագրական ընկերությունների հետ կայացած քննարկումների արդյունքները։

	       3) Չնայած Նախագծի հիմնավորման համաձայն՝ վերջինիս ընդունման կապակցությամբ անհրաժեշտ ֆինանսավորումն ամբողջությամբ կիրականացվի 2026թ. ՀՀ պետական բյուջեից Էկոնոմիկայի նախարարությանը ծրագրի իրականացման համար նախատեսված միջոցների հաշվին (200.0 մլն դրամ), այդուհանդերձ նախագծին կից անհրաժեշտ է ներկայացնել գնահատված ծախսերի հաշվարկ-հիմնավորումները։
	Մասամբ է ընդունվել։

«Հայաստանի Հանրապետության 2026 թվականի պետական բյուջեի մասին» օրենքի նախագծով 1022-12005՝ «Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցություն» միջոցառման իրականացման համար նախատեսված է 200 մլն դրամ (ոչ ֆինանսական չափորոշիչ՝ 1500 հա ապահովագրվող տարածք)։Նշված ցուցանիշները 2026 թվականի բյուջեի նախագծի քննարկման գործընթացում համաձայնեցվել են Ֆինանսների նախարարության հետ։ 

	4. ՀՀ կենտրոնական բանկ
	16․12․2025

	
	N 15.1-07/1124-25

	Ձեզ ենք ներկայացնում Հայաստանի Հանրապետության կենտրոնական բանկի դիտարկումը «Հայաստանի Հանրապետության կառավարության 2019 թվականի հոկտեմբերի 24–ի թիվ 1485–Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարություն որոշման նախագծի (այսուհետ՝ Նախագիծ) վերաբերյալ.
Հաշվի առնելով, որ վնասների գնահատումը հանդիսանում է հատուցումների իրականացման գործընթացի անբաժանելի մաս և պարտադիր բաղադրիչ, առանց որի հնարավոր չէ օբյեկտիվորեն որոշել հատուցումների մեծությունը՝ առաջարկում  ենք որոշման հավելվածի 33-րդ կետի նոր լրացվող 13-րդ ենթակետի «հատուցումների գումարը» բառերը փոխարինել «հատուցումների և փաստացի իրականացված վնասի գնահատման ծախսերի հանրագումարը:» բառերով: Նույն փոփոխությունն առաջարկում ենք կատարել նաև Նախագծի 1-ին կետի 5-րդ ենթակետում:
	Ընդունվել է։

	5. [bookmark: _Hlk181605730]«Գյուղատնտեսությունը ապահովագրողների ազգային գործակալություն» հասարակական կազմակերպություն
	12.12.2025թ.

	
	N 16-2025

	[bookmark: _Hlk167282525]Ի պատասխան Ձեր՝ 2025 թվականի դեկտեմբերի 3-ի թիվ 09.73/27444-2025 գրության՝ «Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք Նախագծի 1-ին կետի 3-րդ և 5-րդ ենթակետերով նախատեսված՝ որոշման հավելվածի համապատասխանաբար 33-րդ կետի 13-րդ ենթակետի և 43-րդ կետի «հատուցումների գումարը» բառերը փոխարինել «հատուցումների և փաստացի իրականացված վնասի գնահատման ծախսերի հանրագումարը։» բառերով:
	Ընդունվել է։

	6. Ֆինանսատնտեսական նախարարական կոմիտե
	16.01.2026թ.

	
	

	Նախագծում կատարել տեխնիկական ճշգրտում, կապված  հավաքագրված ապահովագրավճարի 80 տոկոսի չափը գերազանցող, ապահովագրական ընկերություններին փոխհատուցման ենթակա  ապահովագրական հատուցումների ձևակերպման, ինչպես նաև  ապահովագրական հատուցումները յուրաքանչյուր ամսվա արդյունքներով տրամադրելու  հետ:
	Ընդունվել է։






